Nafarroako Parlamentuko Bildu-Nafarroa parlamentu-taldeko foru parlamentari Bakartxo Ruiz Jaso andreak idatziz erantzuteko galdera egin du, jakiteko “O-NOZek zenbat lan-istripu artatu dituen laguntza-maila ezberdinetan 2011n, 2012an eta 2013an, zenbat egiten duen mutuei kontzeptu hori dela-eta urte bakoitzean fakturatutakoak eta zenbat fakturatu gabekoak, Nafarroako Gobernuak zer protokolo, kontrol eta jarraipen mota egiten duen bermatze aldera lan-istripuak kasuko mutuetan artatzen direla edo, O-NOZera joanez gero, faktura mutuari eginen zaiola eta ezarritako zenbatekoa ordaintzen dela, eta Nafarroako Gobernuak zer datu edo estimazio darabilen lan-istripuen kasuan sistema publikoan langileendako laguntza eman izanari dagokionez, baina kasuko mutuari faktura egin gabe” (8-13/PES-00207). Hauxe erantzun dio Nafarroako Gobernuko Osasuneko kontseilariak:
· Osasunbidea-Nafarroako Osasun Zerbitzuak zenbat lan-istripu artatu ditu laguntza-maila ezberdinetan 2011n, 2012an eta 2013an? Zenbat egiten du mutuei kontzeptu hori dela-eta urte bakoitzean fakturatutakoak? Eta zenbat fakturatu gabekoak?  
Honako hauek dira fakturatutako artapenen guztizko kopuruak eta horiei Osasunbidea-Nafarroako Osasun Zerbitzuan dagokien zenbatekoa, 2011n, 2012an eta 2013an:

	Zentroa
	Fakturatutako artapenen guztizko kop.  2011n
	Zenbatekoa 2011n
	Fakturatutako artapenen guztizko kop.  2012an
	Zenbatekoa 2012an
	Fakturatutako artapenen guztizko kop.  2013an
	Zenbatekoa 2013an
	O-NOZek mutuei fakturatutakoa, guztira 

	Oinarrizko osasun laguntza
	2.301
	190.794,37
	1.734
	122.542,16
	4.451
	307.416,29
	 

	Nafarroako Ospitalegunea*
	2.963
	1.151.570,51
	2.505
	1.369.897,27
	4.372
	1.366.376,29
	 

	García Orcoyen Ospitalea
	779
	174.242,61
	726
	164.045,54
	632
	187.231,18
	 

	Reina Sofia Ospitalea
	1.386
	229.616,77
	1.605
	199.840,01
	1.112
	263.172,91
	 

	Osasun mentala
	0
	0,00
	0
	0,00
	22
	3.079,30
	 

	Guztira 
	7.429
	1.746.224,26
	6.570
	1.856.324,98
	10.589
	2.127.275,97
	5.729.825,21


	Nafarroako Ospitalegunea*
	(Bideko Ama Birjina Ospitalea+Nafarroako Ospitalea+Ubarmin erietxea)


Bai langileek bai haien enpresek badakite lan-istripua gertatuz gero beren istripu-mutuan artatu behar dituztela langileak.

Beraz, kasuan kasuko mutuak egiten die langileei “lan-istripuengatiko” osasun prestazioa.

Lan-istripuren bat gertatzen denean, zein herritan eta zer ordutan gertatu den edota zenbaterainoko larritasuna duen, larrialdia oinarrizko osasun laguntzako zentroan, ospitalez kanpoko larrialdi-zentroan edo dagokion ospitalean artatuko dute, eta gero bideratuko zaio dagokion mutuari.

Beste batzuetan, lantokian istripu larria gertatzen denean, Nafarroako 112-SOS zerbitzuari eskatzen zaio lanean jar ditzala bere baliabideak, besteak beste osasun laguntzakoak.

Aurreko lerroaldeetan azaldutako osasun artapen guztiak mutua arduradunari fakturatzen dizkio, geroago, Osasunbidea-Nafarroako Osasun Zerbitzuko fakturazio unitate egokiak. Fakturan xehetasunez azaltzen dira istripuan erabilitako osasun baliabideak. 
Aldian behin (hilero) fakturen ordainketaren egoera aztertzen da. Fakturaren bat ordaindu gabe badago, mutuari fakturen egoera gogorarazteko jakinarazpena bidaltzen zaio. Mutuak erregulartasunez ordaintzen dituzte fakturak, oro har.
· Nafarroako Gobernuak zer protokolo, kontrol eta jarraipen mota egiten du bermatze aldera lan-istripuak kasuko mutuetan artatzen direla edo, Osasunbidea-Nafarroako Osasun Zerbitzura joanez gero, faktura mutuari eginen zaiola eta ezarritako zenbatekoa ordaintzen dela?

Arlo honetan Nafarroako Osasun Publikoaren eta Lan Osasunaren Institutuak egiten dituen jarduketek bi alderdi dituzte, elkarren osagarriak.

A.- Batetik, jakiten denean O-NOZeko zentroren batean larrialdiko osasun jarduketaren bat egin dela eta gertatutakoa agian lan-istripua izan daitekeela, kasuaren berri jasotzen da, eta enpresari idatzizko jakinarazpena egiten zaio gogora ekartzeko lan-istripuaren partea egin behar dela eta langileak bere mutuara jo behar duela, kontingentzia profesionalari dagokion tratamendua jasotzera.

B.- Ikuskatzailetza Medikoak aldi baterako ezintasun prozesuak aztertzen dituenean susmatzen baldin bada O-NOZek bidalitako baja-prozesuren baten jatorria lanekoa izan daitekeela, kasua Gizarte Segurantzako Institutu Nazionalari igortzen zaio, hala izan den ala ez ebatz dezan, bere eskumenak baliatuz. Gizarte Segurantzako Institutu Nazionalak kontingentzia zehazteko ematen dituen ebazpen guztiak, baita aldi baterako ezintasun prozesu bat lan-jardueraren ondorioz gertatu dela eta mutua jakin batek kudeatu behar duela dioten epai guztiak ere, hilero fakturazio unitateetara bidaltzen dira, aldi baterako ezintasunaren iraunaldi osoan langileari eman zaion osasun laguntzaren gastua faktura dadin. Jarduera hori fakturazio unitateetan egiten zenaren osagarria da, eta 2012ko irailean hasi zen. Orduan igorri ziren Nafarroako Osasun Publikoaren eta Lan Osasunaren Institutuan 2012ko urtarriletik aurrera jasotako ebazpen guztiak.
Jarduketa horiek, betiere, Nafarroako Ospitaleguneko larrialdietarako harrera zerbitzuetan, ospitalez kanpoko larrialdi-zentroetan eta oinarrizko osasun laguntzako zentroetan egiten direnen osagarriak dira, artatu behar den arazoaren jatorriari dagokionez, eta egindako artapena mutuei fakturatu ahal izateko ere balio dute, jatorria lanekoa izanez gero. Zalantza dagoenean, Nafarroako Osasun Publikoaren eta Lan Osasunaren Institutuak berak informazioa ematen du, zerbitzu horiek artatutako arazoaren jatorria lanekoa den ala ez argitze aldera.
· Nafarroako Gobernuak zer datu edo estimazio darabil lan-istripuen kasuan sistema publikoan langileendako laguntza eman izanari dagokionez, baina kasuko mutuari faktura egin gabe?

Funtsean osasun artapen guztiak osasun zentroetan erregistratzen dira eta beraz mutuei fakturatzen zaizkie.

Ospitalez kanpoko zenbait larrialditan, gerta liteke, normalean larrialdi motarengatik eta istripua gertatu den orduagatik, artapenen bat “lan-istriputzat” katalogatu gabe geratzea eta horregatik ezin egitea halako istripuei dagokien nahitaezko laguntza-partea. 
Beraz, eskatu duzuen datuaren estimaziorik ezin da egin.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2013ko urtarrilaren 8an

